
NUWE PRINSESSIE IS 
NA QUEEN VERNOEM

. Ek is trots op hulle dat hulle 
dit gedoen het. Dis ’n teken 
van hoe trots hy op sy ouma 
en ma is. Dis hoog tyd! Ek 
het al lankal gewonder wan-
neer gaan dit gebeur. Dis seker 
’n groot eer vir daai ouma-
grootjie en dit bring groot 
blydskap en dis al wat saak 
maak. – Christina Breen 
CYRIL PLAAS MKHIZE OP 
SPESIALE VERLOF
. Mense moet maar die ko-
mende verkiesing met hul ver-
stand stem en nie met hul 
hart nie. Ons sit nog in die 
donker ook. Dis aardig. Wat 
het gebeur met “a better life 
for all”? – Shirley Erasmus 
. Die pandemie gaan nou 
deur die minister van toerisme 
gelei word. – Hester Jacoba 
Botha
MAN DOOD TOE TREIN TEEN 
BAKKIE BOTS
. Soos ek verstaan, het die 

bakkie voor die aankomende 
trein ingery met die doel om 
oor die spoor te kom voor die 
trein kan verbygaan. Hy moes 
gewag het tot die trein verby 
is. Sterkte aan sy gesin en 
familie. Daai was nie ’n mooi 
prentjie om te sien nie. Dit 
was só vroeg toe dit gebeur 
het. – Dawid Daniels 
. Loop die treine dan al? Hulle 
is skaars twee weke aan die 
gang en daar is al weer ’n 
ongeluk. – Alvina Abrahams 
DUBBELE DOOD SLAAN FA-
MILIE
. Dis nou regtig ’n tragiese 
geval. Wees sterk en berus 
oor die feit dat die ouma die 
kleinkind wou red. Dis ’n mooi 
memory. – Heinrich Abra-
hams
. Ongebruikte swembad?! 
Hoekom dit dan nie toemaak 
nie? Dis ’n groot jammerte. 
I n n i g e  m e d e l y e . 
– Wayne Waleed Solo-
mons II 

. Ek wil net by die Sonlan-
ders weet wat ek moet doen 
met ’n tikkop in Porterville 
wat my glasdeur gebreek 
het. Nou hardloop hy weg. 
Ek kry hom nêrens nie. So, 
JF, stiek yt, jou bang ding. 
– Pensioenaris, Porterville
. Taxi-drivers het nog nooit 
enige respek vir padreëls en 
die lewens van mense gehad 
wat hulle vervoer nie. Die 
ongeluk in Melkbos is net 
weer eens ’n bewys daarvan. 
Mense verloor hul lewens 
weens roekeloosheid en geld-
gierigheid van die 
driver, die guardjie en 
die taxi-eienaar. Taxi’s 
as ’n vorm van public 
transport moet discon-
tinue word. – Oom Ben
. Dit is regtig tragies 
dat mense hul lewens 
verloor weens roeke-
lose taxi-drivers. Hul-
le voel vere vir die 
mense se lewens wat 
hulle vervoer. Dit 

gaan oor die geld, niks an-
ders.
. Ek hoop daai taxi-driver 
word vir life tronk toe gepos. 
Daar moet regtig ’n plan 
gemaak word met hierdie 
mense wat niks anders as 
padvarke is nie.
. Natuurlik moet ons eie 
Nenna ’n staatsbegrafnis 
kry. Dis die minste wat ge-
doen kan word vir die baan-
brekerswerk wat sy vir alle 
akteurs van kleur gedoen 
het.
. Ons moet ophou om ons 
mense te vereer as hulle die 
dag dood is. Shaleen Surtie-

Richards het baie meer toe-
kennings verdien vir wat sy 
vir almal van ons beteken 
het. As ons moet eerlik wees, 
het die bedryf Shaleen die 
afgelope jare stief behan-
del.
. Wat gaan dan aan in 
Ceres? Vyf mense doodge-
skiet, en dít oor taxi-roetes? 
Mense gee nie om om ander 
dood te maak vir geld nie.
. Cody Koopman is ’n bewys 
dat daar goeie dinge uit Delft 
kan kom. Hy wys dat alles 
daar nie net gaan oor bende-
geweld en swaarkry nie. Daai 
mannetjie gaan nog ver in 

die lewe kom.
. Knap gedaan, Cody. 
Jy gaan nog ’n groot 
besigheidsman raak.
. Nou weer  load 
shedding vir die hele 
week? Dit gaan die he-
le winter so aangaan. 
Eskom is een groot em-
barrassment vir die 
land. Iemand moet 
hierdie sogenaamde 
kragreus se ligte per-

manent afsit.
. Nou weet Zweli Mkhize 
kamma-likes nie van sy fami-
lie se connection met Digital 
Vibes nie. Meneer Minister, 
jy is uitgevang. Dis klaar wat 
dit so is. Ongelukkig gaan 
jy, nes jou ander korrupte 
kollegas, lig hiervan afkom.
. Ek weet darem nie so lek-
ker van Imeraan Boltman se 
storie nie. Vir my is daar veels 
te veel gate in sy storie. Ons 
weet daar is baie kroeks in 
uniform, maar sou hulle reg-
tig so iets doen? Ek kry die 
idee dat ons as lesers nie 
die hele storie vertel word nie.

Wellington se kids leer oor kultuurLEERSAAM: Kinders leer 
baie in die Joodse Museum.

UITSTAPPIE: Kinders van Wellington het ’n vrugtevolle dag in Kaapstad 

gehad.
 FOTO’S VERSKAF

TALLE kinders van 
Wellington is Dins-
dag vir die eerste keer 
in hul lewe Kaapstad 
toe vir ’n uitstappie 
om kulturele diversi-
teit te ervaar.

Dit is deur die EduBiz 
Foundat ion  en  d ie 
Q.Rock en Dalene Foun-
dations in samewerking 
met die SA Joodse Mu-
seum gereël.

Altesame 33 kinders 
van gr. 5 tot gr. 8 uit 
Vanwyksvlei en Welte-
vrede in Wellington het 
saam met 12 volwassenes 
’n bus Kaap toe gevat.

Visie
Razak Fillander, tesou-

rier van die EduBiz 
Foundation, sê geskiede-
nis is gemaak en ’n 
droom het waar geword.

“Die EduBiz Founda-
tion is besig om ’n ge-
leentheid vir arm kinders 
te gee. Vandag het ons 
dié visie laat waar word.”

Die direkteur van Edu-
Biz, Zaida Julius, sê die 

kinders was baie opge-
wonde toe hulle in Kaap-
stad aankom.

“ H u l l e  i s 
skoon oorwel-
dig toe hulle die 
hawe, geboue 
en die mooi uit-
sig sien.

“Die meeste 
van die kinders 
het nog net die 
Moederstad in hul 
skoolboeke gesien.”

Die groep is deur die 
SA Jewish Museum ver-
welkom en het die diver-

se kulturele program 
baie geniet. Hulle het 
meer oor verskillende 

godsdienste, bevoor-
oordeeldheid, 

diskriminasie, 
x e n o f o b i e , 
b o e l i e  e n 
godsdiensti-
ge en kultu-

rele verdraag-
saamheid ge-

leer. Hulle het 
ook die Kompanjiestuin 
besoek.

Dalene van die Dalene 
Foundation sê dankie 

aan die Q.Rock en Edu-
Biz Foundation, wat die 
bus-trip moontlik ge-
maak het.

“Ook die Jewish Muse-
um wat dit moontlik ge-
maak het dat ek Welling-
ton se kinders kon bring 
om te besef wat die reli-
gion is en dat hulle dit 
kon geniet het. Dit was 
nie net ’n uitstappie nie. 
Dit was ook skoolwerk.”

Die sanger Q.Rock van 
die Q.Rock Foundation 
sê hy hoop daar is nog 
baie sulke uitstappies.

HARDWERKEND: Die mense wat die uitstappie moontlik gemaak het, is van links: Jacques Fortuin, Q.Rock, Dean Fortuin, Clareeze Jones, Freek Jacobs, Margarette Adams, Louisa Juries, Maria de Vries en Lena Davids.


